
నురగంబుకైవడి నూర్చి యెంతయును

తరుణితోఁ బలుకక తనలోనే గుంది

తాను తెంపొనరించఁ దమకించు తఱిని

వానికి నాకాశవాణి యిట్లనియె

ఓహోమహీపాల! యుడుగుమీ  యిట్టి

సాహసంపు తలంపు సరగ రాజ్యంబుఁ

జెంద నుపాయంబు చెలిమిఁ దెల్పెదను

ముం దెఱుంగని శోకమును మాని వినుము

మహి నిచ్చటికిఁ గ్రోశమాత్రంబునందు

గహనాంతరమున వేంకటశైల మనఁగ1590. 

నొక గిరి యున్నది యోగిసేవితము

సకలపుణ్యకరంబు స్వామిపుష్కరిణి

యన నొక సరమున్న దందు నీ వచట

జని యట్టి సరసిలో స్నానంబుఁ జేసి

యా సరోవరతటి హరిని గురించి

మాసషట్కము పూజ మరువక వినుము

సలుపుచుండుదువేని స్వామిపుష్కరిణిఁ

గలితవైభవమునఁ గమలేక్షణుండు

నీకోరిక లొసంగు నిక్క మింతయును

చేరుకు భాగ్యంబు చింత యేమిటికి
1600. 

అనవు డా శంఖణుం డద్భుతం బొంది

కనుఁగొని దిక్కు లాకసమును నెందు

నొకజనంబును లేమి నులికి మై వడక 

బ్రకటోక్తి యిటు వినఁబడె నశరీర

పలుకులో స్వప్నంబొ  భ్రమయొ నిక్కంబొ

		 ఈ పేజీలో చివరి మార్పు 10 మార్చి 2022న 19:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

